
AURREKONTUA GAUZATZEKO UDAL ARAUA
1. artikulua.- Aurrekontu Orokorraren edukia

Udal sektore publikoaren Aurrekontu Orokorra, gastu eta sarrera bateratuak 24.222.581,49 euro dituena, honako hauek osatuko dute:


a)
Udalaren Aurrekontua, 23.531.253,49 euroko gastu eta sarrerak dituena.


b)
Kirol Patronatua erakunde autonomoaren Aurrekontua, 1.545.592,32 euroko gastu eta sarrerak dituena.

2. artikulua.- Berme eskaintzaren mugak

2023ko ekitaldi ekonomikoan Zumaiako Udalak abalak eman ahal izango ditu, bere aurrekontuko hasierako kredituen zenbatekoaren % 50eko mugapean.


 Erakunde autonomoak ezingo die hirugarrenei abalik eman, ez eta edozein izaeratako bermerik ere.

3. artikulua.- Zorpetze muga

 Erakunde autonomoek beren aurrekontuko gastuak finantzatzeko ezingo dute kreditu eragiketarik hitzartu. Halakorik behar izanez gero, Udalak emandako transferentziek orekatu beharko dute haien aurrekontua. 

2023ko ekitaldiaren barruan udal sektore publikoa osatzen duten entitateek urtebetetik beherako zorpetze eragiketak hitzar ditzakete, Diruzaintzan sor daitezkeen unean uneko premiak finantzatzeko. Dena dela, Udalean eta erakunde autonomoetan eragiketa horiek hitzartu ahal izateko, Udaleko osoko bilkurak (legearen arabera eskumena alkatearena da, 2023ko aurrekontuko maileguen zenbatekoak kontuan izanda) onartu beharko ditu aldez aurretik.


Diruzaintzako eragiketa horiek hitzartzea eta amortizatzea aurrekontuz kanpoko eragiketak izango dira.

Hala ere, 2023ko aurrekonturako kontuan izan behar da 3/2022 Foru Dekretu-Araua, azaroaren 8koa, Gipuzkoako toki entitateak aurrekontu egonkortasunaren eta finantza iraunkortasunaren alorretan 2023an aplikatu beharreko arau fiskalak eteteari buruzkoa. 

Bertan ondorengoa zehazten da:

1.Artikulua. Arau fiskalak etetea 2023an.

1. Ezohiko izaeraz, eta 2023rako bakarrik, etenda uzten dira Gipuzkoako toki erakundeen arau fiskalak. Horrek esan nahi du aurrekontu egonkortasunaren eta zor publikoaren helburuak eraginik gabe uztea, eta gastu araua ez aplikatzea urte horretan.

4. artikulua.- Kredituen araudi orokorra
1.- Kredituen lotura juridikoen mailak

Gastuetarako kredituak Aurrekontuan edota horren aldaketetan berariaz onetsi den helbururako erabili ahal izango dira soilik; kredituak mugatzaileak eta lotesleak izango dira. Ondorioz, ezingo da kreditu horien zenbatekotik gorako gastu konpromisorik hartu. Beraz, arau hori hausten duten akordio, ebazpen eta egintza administratiboak erabat baliogabeak izango dira, egon daitezkeen erantzukizunak alde batera utzirik. Muga hori betetzen ote den egiaztatzeko, hurrengo puntuan jarritako lotura juridikoaren maila hartuko da kontuan.


Onetsitako kredituak mugatzaileak eta lotesleak izango dira, honako lotura mailaren arabera:

· Programa taldea eta kontzeptua, transferentzietan –arruntak nahiz kapitalari dagozkionak–, inbertsio errealetan eta finantza aktiboetan.

· Programa taldea eta kapitulua, ondasun arrunten eta zerbitzuen erosketetan.

· Kapitulua, pertsonalaren gastuetan.

· Hirugarren eta bederatzigarren kapituluak interesetan eta finantza pasiboetan.

· Kontzeptuko, horniketa kasuetan, betiere kontratu berdinaren barruan esleitu direnean.

Kreditua agortuta duen partida batean gastu bat baimendu behar bada loturaren kontura, beharrezkoa izango da udal kontu-hartzaileari txosten-proposamen bat aurkeztea. Bertan zehaztuko dira bai erabiliko den kreditu berriaren jatorrizko partida, baita gastu proposamenaren eredua ere.

2.- Kreditu Globala


Aurrekontuetan ordainketa kreditu global bat jaso ahal izango da. Kreditu Globalak ez du Aurrekontuko ordainketa kredituen % 5a gaindituko, kreditu globala ere barne egonik.


Kreditu Globalaren erabilerak Alkateak baimendu beharko ditu.

3.- Kreditu zabalkorrak

Gastuen Aurrekontuko honako partidak zabalkorrak izango dira, kreditu bakoitzarentzat izendatutako finantzaketaren arabera:

	KREDITU ZABALKORRAK
	FINANTZAKETA

	PARTIDA
	IZENA
	HAS.KOP
	PARTIDA
	IZENA

	1 0500.480.231.31.01
	Gizarte larrial.lag.
	145.679,00
	2 000.410.231.31.06
	A.E.S. Gizart.larr.lag.

	1 0500.227.231.10.99
	Etxez etxeko laguntza zerbitzua
	500.000,00
	2  000.420.231.10. 07
	Etxez etxeko laguntza zerbitzua

	
	
	
	2 0000.310.231.10.15 
	Etxez etxeko laguntza zerbitzua

	1 0500.227.231.20.96
	Eguneko zentroa
	500.000,00
	2 0000.420.231.20.11
	Eguneko zentroa

	1 0400.227.133.10.97
	Grua zerbitzua
	700
	2 0000.391.920.00.01
	Isunak

	1 1100.226.338.00.99 
	Olarru Eguna
	40.000,00
	2 0000.399.338.00.09
	Olarru eguna

	1 0300.226.338.00.91
	Euskal Jaiak
	23.000,00
	2 0000.399.338.00.08 
	Euskal Jaiak

	1 0000.226.341.00.98 
	Flysch Trail
	17.000,00
	2 0000.399.341.00.04
	Flysch Trail



Uste baino diru-eskubide gehiago onartzearen arabera zabalkorrak diren kredituak kreditu gaikuntzaren erregimenean finantzatuko dira.
5. artikulua.- Kreditu aldaketaren erregimenari buruzko arauak 


Aurrekontu kredituak aldatu ahal izango dira, Udal Entitateen Aurrekontuei buruzko abenduaren 19ko 21/2003 Foru Arauak eta Aurrekontua Gauzatzeko Udal Arauak jasotzen dituzten xedapenen arabera.


Kredituak aldatzeko proposamenarekin batera adierazi beharko da zein programa taldean izango duen eragina. Halaber, gauzatu beharreko ekintzetan nahiz lortu nahi diren helburuetan gertatuko diren aldaketak jaso beharko dira, horiek neurtzeko erabilitako adierazleen zenbateko eta maiztasunak ere eguneratuz, hala behar izanez gero.


Udalburua izango da kreditu gehigarriak onartzeko eskumena duen organoa, baldin kreditu horien urteko zenbateko metatua aurrekontuko hasierako kredituen %5 baino gutxiago bada.

Kreditu aldaketa izan beharrean, kontabilitate doiketatzat joko da lotura juridiko berdineko poltsa batean aurrekontu partida berri bat sortzea, zenbatekoa aldatzen ez denean, gastu motari buruz argibide gehiago eskaintzen badu.
6. artikulua.- Aurrekontua gauzatzeko jardunbidearen erregulazio arauak
1.- Gastuen Aurrekontua gauzatzeko faseak

Gastuen Aurrekontua honako faseetan kudeatu beharko da:


a) Gastuaren baimena.


b) Gastuaren erabilera.


c) Obligazioaren onarpena.


d) Ordainketaren agindua.


e) Ordainketa gauzatzea.

2.- Gastuen baimena eta erabilera

Gastuen baimenean eta erabileran eskumen arau hauek beteko dira:


a)
Udaleko osoko bilkuraren eskumena izango da sarrera arrunten %10 gainditzen dituen gastuen, nahiz konpromisozko kredituek finantzatzen dituztenen baimena eta erabilera.


b)
Udalburuaren eskumena izango da sarrera arrunten %10etik beherako gastuen baimena eta erabilera.

c)
Edozein motatako gastuak alkate dekretu bitartez baimendu eta erabili beharko dira.  Baimen horiek ekitaldi bakoitzeko abenduaren 10a baino lehen egin beharko dira, hau da, ez da prozedura honen bitartez egindako gasturik onartutako egun horretatik aurrera.

Gastuen baimenerako espedientea alorreko ordezkariak proposatu ondoren hasiko da, gastuaren beharra zuritzeko berak egiten duen memoriarekin batera, hain zuzen. Kontu-hartzaileak nahitaezko txostena idatzi beharko du kreditua badagoen ala ez adierazteko. 
3.- Obligazioaren onarpena

Lehendakariak onartuko ditu legez eskuratutako gastu konpromisoetatik sortutako obligazioak.


Obligazioen onarpena oinarritzeko agiritzat kontu-hartzailearen txostena daraman faktura zerrenda har daiteke.


Aldez aurretik, zerbitzuburuak diligentzia bana egin beharko du faktura bakoitzean, alorreko ordezkariaren oniritzia daramana, honako hau jasoz:

· Materiala, obra edota hornidura hartu izanaren adierazpena eta harekiko adostasuna.

· Gastu onartu duen organoa eta eguna.

· Zein aurrekontu partidatan eta zein kate bururen erreferentziapean kontabilizatu behar den.
4.- Ordainketaren agindua

Udalburuaren  esku dago aurrez onartutako obligazioen ordainketa agintzea.

5.- Aurrekontua gauzatzeko faseak metatzea


Aurrekontuko gastuen izaera nahiz ekonomiaren eta arintasun administratiboaren irizpidea kontuan hartuz, haiek gauzatzeko faseak ekintza administratibo bakar batean meta daitezke, honako kasuetan eta bertan aipatzen diren mugen barruan:

· Gastuen baimena eta erabilera, udal entitatean legez hartutako konpromisoetatik datozenean eta burutu beharreko zerbitzu, obra edota horniduraren zenbatekoa zehaztasunez ezagutzen denean: berez berritzen diren aldi baterako kontratuak, errentamenduak, maileguen interesak eta amortizazioa eta esleipen zuzenez erosketak.

· Gastuaren baimena, erabilera eta obligazio-onarpena, eragiketa arrunten gastuetan, kontratazio prozedurari atxikiak ez direnean eta obligazioaren galdagarritasuna bat-batekoa denean: 40.000 eurotik (BEZ kanpo) beherako obra eta 15.000 eurotik (BEZ kanpo) beherako erosketa arruntetan, dietak eta joan-etorriak, bestelako gastu finantzarioak eta langileei egindako aurrerakinak. Multzo honetan sartzen dira, halaber, langileen hileroko nomina ordainketak eta udal entitatearen kargura diren Gizarte Segurantzaren kuotak ere.


Aurrekontua gauzatzeko faseak metatu ahal izateko, betiere nahitaezkoa izango da erabakia hartuko duen organoak berezko eskumenak, eskuordetutakoak nahiz deskontzentratutakoak izatea ebazpenaren barruan sartzen diren fase bakoitza eta guztiak erabakitzeko.

7. artikulua.- Justifikatu beharreko ordainketak

Ordainketa agindu guztiak agiri bidez justifikatzeko printzipioaren salbuespen gisa, eta hurrengo artikuluan araututako kutxa finkoko aurrerakinen zirkuitu bidez egitea ezinezkoa denean, “Justifikatu beharreko” izaerako ordainketa aginduak egin ahal izango dira.

Egindako ordainketak dirua jaso eta gehienez hilabeteko epean justifikatu beharko dira; eta, betiere ekitaldia amaitu baino lehen.

Onuradunak berak du jasotako dirua zaintzeko ardura.

Ezingo da justifikatu beharreko ordainketa agiri berririk eman aurrekontu kontzeptu berberaren izenean, baldin onuradunak oraindik justifikatu beharreko dirurik badu, eta baldin horiek justifikatzeko gehienezko epea dagozkion kontuak aurkeztu gabe pasa bada.

Kontabilitatea arduratuko da justifikatu beharreko ordainketen erregistroaz. Bertan onuradunaren izena, emandako kopurua, helburua eta justifikatzeko azken eguna agertuko dira.

Kontu-hartzailetzak fiskalizatuko ditu egindako gastuak, eta honako puntuak adieraziko ditu:

· Kontratazio arauak bete direla, arauzko atxikipenak egin direla, BEZ eta beste zerga batzuk behar bezala aplikatu direla, eta abar.

· Egiaztagiriak jatorrizkoak direla, eta aurrerakina baimentzeko adierazitako gastuekin bat datozela.

· Justifikazioa organo eskudunak onartu duela.

· Justifikazioa emandako epean egin dela.

Kontu-hartzailetzak udalburuari adieraziko dio zeintzuk diren behar bezala justifikatu gabeko kontuak, gero haiek erantzukizunak eta, beharrezkoa izanez gero, dirua itzultzeko eska dezaten.

8. artikulua.- Aurretiazko zorpetua

Gastu arrunt errepikakor eta txikiak gauzatzeko prozesua aldez aurreko gastu baimenduen fitxak betez hasiko da.

Aldez aurreko gastu baimendu horretan, gastu proposamen bat jasoko da:

· Saileko arduradunak sinatuta.

· Kontu-hartzailetzak aldeko txostena eginda.

· Alkatetzak onartuta.


Proposamen horren bitartez departamentuko arduradunari baimena ematen zaio gastuak konprometitzeko aldez aurreko gastu baimenduan jasotako kopuru osoraino, Kontu-hartzailetza edo Alkatetzara jo gabe banan-banan kontuan hartutako gastu bakoitzerako.


Gastu horiek eragindako sailak arduratuko dira gastu baimendu kontsumituaren eta gainerakoen maila etengabe eguneratzeaz, eskarien balorazioaren bitartez; eta behar adinako aurrerapenez Kontu-hartzaileari jakinaraziko diote aldez aurreko gastu baimendu berri baten ordain agindua beharra.
9. artikulua.- Kutxa finkoko aurrerakinak


Hala justifikatzen duten gertaeren aurrean bakarrik eta salbuespen gisa, finantza entitateetan kontu korronteen bitartez Diru Kaxak ireki ahal izango dira sailen eskura jartzeko, “Zumaiako Udala, (…) saila” izenarekin.  

Aipatutako kontu horietan sinadurak dagokion saileko zinegotzi eta teknikari arduradunek izango dituzte. 
Kopuru txikiko eta berehala ordaintzeko funtzionamendurako gastuak. Hala nola:

· Pertsonalaren joan-etorrien gastuak.

· 100€-tik beherako ordezko material erosketak.

Justifikatu beharreko gastuak kutxa finkoko aurrerakin moduan ordaindu ahal izango dira.

Orokorrean, kutxa finkoko aurrerakintzat joko dira presazko beharretarako egiten diren aurrekontuz kanpoko diru  hornidura iraunkorrak. Gastu horiek, gero, ekitaldiko aurrekontuan jasoko dira.

Kutxa finkoko aurrerakinak gehienez 450 €-koak izango dira, baina zenbateko hori gainditu ahalko dute Zerga bilketa Zerbitzuari egindako aurrerakinek. Aurrerakin horiek dagokion arloko zinegotzi arduradunak proposatuko ditu, eta toki entitateko batzarburuak emandako dekretu bidez onartuko dira.

Kutxa finkoko aurrerakinak altxortegiaren kontura ordainduko dira.

Kutxa finkoko aurrerakinak jasotzen dituztenek beren altxortegiko baliabideak gutxitzen doazen heinean eta berriz jasotzea zentzuzkoa denean justifikatuko dituzte egindako gastuak, eta, gehien-gehienez, aurrekontu ekitaldia amaitu aurretik.

Funtsak berriz jartzeko Ordainketa-aginduak justifikatutako kopuruei dagozkien aurrekontuko kontzeptuetan oinarrituta egingo dira.

Onuradunak berak du jasotako dirua zaintzeko ardura.

Aurrerakinak jaso dituztenek jasotako diruaren kontrola eraman beharko dute kontu korronteen liburu batean, zor-hartzekoak adierazita, eta liburu horretan sarrerak eta fakturen bidez justifikatutako irteerak idatziko dira.

Kutxa finkoko aurrerakinen jasotzaileek Udal Kontu-hartzailetzari eman beharko diote jasotako diruaren berri, eta horretarako kontabilitatea eta egindako ordainketen jatorrizko ordainagiriak aurkeztuko dira. Berri emate hau aurrerakina eman eta handik hiru hilabetera egin beharko da gehienez, eta beti ere, abenduaren 15a baino lehen.

Ekitaldi bakoitzaren abenduaren 31n Funtsen Kontu-hartzailetzak kutxa finkoko aurrerakinen egoera fiskalizatuko du eta horretarako honakoak aztertuko ditu: egun horretara arte aurkeztu gabeko gastuen egiaztagiriak, kontu korrontearen estraktu eguneratua eta oraindik dirua duela adierazteko jasotzaileak egindako egiaztapena.

10. artikulua.- Dieta eta joan-etorrien kalte-ordainak

Udalburuak eta gainerako hautetsiek, udal barrutik kanpora egiten dituzten joan-etorriengatik, honako kalte-ordain hauen eskubidea izango dute:

a) Joan-etorrien gastuak:

· Joan-etorriak: 0,29 euro kilometroko, gehi bidesariak, gehi aparkalekuaren gastuak, betiere gastua ordainagiriz justifikatu eta gero.

· Bestelakoetan: egindako gastuaren zenbatekoa, ordainagiriz justifikatu eta gero.

b) Otordu eta ostatu gastuak: egindako gastuaren zenbatekoa, ordainagiriz justifikatu eta gero.


Funtzionarioek eta langile kontratatuek egindako lanen kalte-ordainei buruz Eusko Jaurlaritzak abenduaren 19ko 267/2000 Dekretuan jasotako kalte-ordainak hartzeko eskubidea izango dute. Era berean, aplikatu beharrekoak izango dira aipatutako Dekretuko xedapen gehigarriak eta kalte-ordainen zenbatekoak berrikusteko egiten diren dekretuak.

Nolanahi ere, bai hautetsiek bai gainerako udal langileek egindako bidaiaren memoria idatzi beharko dute, bertan noiz eta nora joan diren, irteera eta itzuleraren ordua, eta egindako gestioen berri jasoz. Agiri horretan bertan adierazi beharko dute onartutako tarifen arabera zenbatekoa den jaso behar duten kalte-ordaina.

11. artikulua.- Dirulaguntzak


Edozein jarduera antolatzeko Udalak nahiz erakunde autonomoek emandako dirulaguntzek bat etorri beharko dute Aurrekontuen dokumentu honetan ondorengo puntuan eransten diren oinarriekin edo Udal Batzarrak, informazio-batzordeen proposamenez, onartutako oinarriekin.


Udalaren nahiz erakunde autonomoen aurrekontuaren kargura inolako dirulaguntzarik jasotzen duenak, aldez aurretik:

1.- Udalarekin bere zerga betebeharrak eginak dituela egiaztatu beharko du. Horretarako, Kontu-hartzaileak ziurtagiri bat sinatu beharko du eta bertan jaso borondatezko epealdia bukatu ondoren zergadunak ez duela inolako zorrik ordaindu gabe.

2.- Izango dituzten sarrerak ez dutela gainditzen jardueraren kostua.
Gainera, dirulaguntzak jasotzeko baldintza batzuk bete behar badira, “O” fasean kontabilizatu beharko dira, eta ez da dirurik jasoko baldintza horiek guztiak bete arte.
12. artikulua.- Prestakuntzako edo hobekuntzako ikastaroetara joatea

Ikastaroetan parte hartzeko honako arau hauek bete beharko dira:

a)
Baimenaren proposamena alorreko arduradunak sinatuko du, udalburuaren oniritziarekin, besteak beste honako datu hauek jasoz:

· Ikastarora doanaren datuak. izen-abizenak, lanpostua, etab.

· Ikastaroaren gaia, lekua eta iraupena.

· Ordutegia.

· Matrikularen kuota eta dieten eta joan-etorrien gutxi gorabeherako zenbatekoa.
b)
Prestakuntza edo hobekuntza ikastaroetara joateagatik, ondorengo kalte-ordainak jaso daitezke:

Bidaia gastuak: benetan gastatu eta justifikatutako kopurua ordainduko da, eta ibilgailu partikularra erabiltzen denean 0,29 € kilometroko. Era berean, ordaindu egingo dira aparkalekuko eta autobideko dirusaritan gastatu eta justifikatutako gastuak.
Oro har, joan-etorriak garraio publikoetan egingo dira; hala ere, kasu bakoitzaren egoera zehatzak horrela eskatuta, ibilgailu partikularra edo bestelako garraiobide bat erabiltzea baimen daiteke.

Otordu gastuak: egunean bazkaltzen edo afaltzen gastatutako kopurua da, bakoitza bere aldetik kontuan hartuta. Benetan gastatu eta justifikatutako diru kopurua ordainduko da otordu gastuengatik; diru kopuru hori, gehienez, mantenu gastuetarako jarritako egun bakoitzeko zenbatekoaren % 50ekoa izango da.
Ostatu gastuak: ostatu gastutzat hartuko dira gela eta gosariari dagozkionak. Jaso beharreko kopurua benetan gastatu eta horrela justifikatutakoa izango da.

Goian aipatutako gastuez gain, ordaintzekoak izango dira dagokion ikastaroan izena eman eta bertara joateak sortzen dituen gastuak ere. Prestakuntza ikastaroetara joateko baimena udalburuak emango du eta ordaingarriak diren gastuak zehaztuko ditu.

c)
Udalburuak ebatziko du baimen proposamenari buruz, aurrez Kontu-hartzaileak aurrekontu krediturik badagoen ala ez egindako txostena ikusita.

d)
Ebazpena ikusita, diruzainak “justifikatu beharreko ordainketen” izaera izango duen diru-hornidura egingo du.

13. artikulua.- Udal Erregistro Orokorraren erregistro laguntzailea
Hornitzaileei 30 egunetan ordaindu behar zaien betebeharrari aurre egiteko, 1.000 eurotik (BEZ barne) beherako fakturak, fisikoki Udalean aurkezten badira, eta lehen aipatutako epea kalkulatzeko, “Sareko” aplikazioan faktura sartzen denaren data izango da kontuan. Horrela Sareko aplikazioa Udalaren Erregistro Orokorraren erregistro laguntzailea izango da.

14. artikulua.- Kode organikoa. 


Udaleko departamentuak berrantolatzen diren heinean, kontu-hartzaileak aurrekontuko partiden kode organikoa aldatu ahal izango du.
15. artikulua.- Kontu-ikuskaritza. 


Aurrekontu araudian aurreikusitakoaren babespean, artikulu honetan jasotako arloetarako bakarrik, aldez aurretiko fiskalizazio mugatua onartu eta ezartzen da.  Nolanahi ere, “a posteriori”, fiskalizazio osoa egin ahal izango da, obligazio edo gastu mugatuak dituen fiskalizazioa sortu zuten egintzen, agirien edo espedienteen lagin adierazgarria kontuan hartuta.
Oro har, gastuen atalean sortu diren egintza ekonomiko guztien aurretiazko fiskalizazioa eta kontu-ikuskaritza egiteko, aski izango da ondoko oinarrizko baldintzak frogatzea eta egiaztatzea:

a) Aurrekontu kreditu lotua egotea, eta proposatutako kreditua egokia izatea.  Horiek horrela, aurrekontua egokitzat joko da, baldin eta Udalaren Diruzaintzaren kontura burutu behar diren obligazioak finantzatzen baditu, edo sortuta egon eta preskribatuta ez dauden obligazioak finantzatzen baditu.

b) Obligazioak edo gastuak organo eskudunak sortutakoak izatea.

c) Gastuak finantzatzeko baliabideak benetan edukitzea.

d) Obligazioak edo gastuak aurrekontu egonkortasuna eta finantza iraunkortasuna arriskuan ez jartzea.

e) Obligazioaren edo gastuaren euskarri diren agiriak zuzenak izatea, eta horiek beharrezkoak diren sinadurak eta baldintzak edukitzea. Hori horrela, gastuaren obligazioa onartzeko dokumentuak arduradunaren sinadura eta identifikazioa izan beharko ditu. Berak egiaztatuko du zerbitzua, hornidura, inbertsioa edo gastua behar bezala eginda daudela.

f) Konpromiso kredituen eta urte anitzeko gastuen kasuan, Lurralde Historikoko Tokiko Erakundeen Aurrekontuei buruzko Foru Arauak ezarritako mugak eta baldintzak betetzea.
Gastu-konpromisoko espedienteek onartutako gastuei erantzun behar diete, eta aldeko fiskalizazioa izan behar dute.

g) Obligazioa edo gastua esleitu zaioneko aurrekontu partidak behin-behinekotasunaren arauak betetzea, baita gastuen programako izaerari eta izaera ekonomikoari, eta hala badagokio, izaera organikoari buruzko berezitasunak eta zehaztapenak ere.

h) Kudeaketa prozesuaren baitan duten garrantzia tarteko, Udaleko osoko bilkurak ezartzen dituen gainerako alderdiak.

